
Naujīna 

 

Ar jūs žinot tun naujīna, – 

Višta kapstės unt skīdrīna. 

Tik Raiboji šmurkšt ī būdā, 

Kur Sargioka goli būta. 

 

Sargis inkšti i stenėji, 

Leisti Raibės nenorėji, 

Tik Raiboji ano naklausi – 

Pasimuisti, pasirausi. 

 

Tol tupėji, tol stenėji, 

Kiaušinuka kol padėji. 

Sargis laižes, seili riji – 

Ėmi kiauši i suriji. 

 

O Raiboji, kas supīka, 

Unt skīdrīna, kad suklika – 

Ko-ko-ko, koksa begėdis – 

Muna kiauši uns suėdi. 

 


